
UUM ONLINE: Latihan kebakaran anjuran Jawatankuasa Keselamatan, Kesihatan dan Risiko khusus kepada
semua pelajar dan staf Pusat Pengajian Pengurusan Pelancongan, Hospitaliti dan Acara (STHEM) telah
dijalankan di Bangunan STHEM pada baru-baru ini.
 
Latihan kebakaran itu tertumpu kepada semua staf pentadbiran dan akademik yang kebanyakan berada di
aras 2 hingga aras 4. Selain itu, pelajar yang berada di dalam kelas di aras bawah dan aras 1 turut keluar ke
tempat berkumpul di belakang Bangunan STHEM.
 
Pihak Jabatan Bomba dan Penyelamat Bukit Kayu Hitam (BKH) diketuai oleh Pegawai Bomba Kanan I
(KUP), Jamal Din bersama 5 anggota bomba memberikan taklimat dalam latihan kebakaran tersebut.
 
Dekan STHEM, Prof. Madya Dr. Kamal Izzuwan Ramli berkata, latihan kebakaran itu bertujuan untuk
memberikan pendedahan kepada pelajar dan staf STHEM tentang langkah-langkah keselamatan yang boleh
diambil sekiranya berlaku kecemasan seperti kebakaran atau kemalangan di dalam Bangunan STHEM.
 
Beliau turut mengucapkan ribuan terima kasih atas kesudian Jabatan Bomba dan Penyelamat BKH yang sudi
meluangkan masa memberikan taklimat kepada seluruh warga STHEM.
 



Pada sesi tersebut turut dibeikan taklimat tentang jenis-jenis alat pemadam api dan demonstrasi
menggunakan alat pemadam api dengan betul dan berkesan. Pelajar dan staf STHEM berpeluang untuk
mencuba untuk memadamkan api dalam latihan kebakaran tersebut.
 
Latihan seumpama ini amat bermanfaat kepada seluruh warga STHEM dalam menghadapi situasi
kecemasan sementara menanti bantuan dari Jabatan Bomba dan Penyelamat.

